ՀԻՄՆԱՎՈՐՈՒՄ
ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտերի ընդունման  անհրաժեշտությունը.

[bookmark: _GoBack]Հիմք ընդունելով ՀՀ կառավարության 2022 թվականի դեկտեմբերի 29-ի Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին N 2111-Ն որոշումը և ի կատարումն ՀՀ կառավարության 2017 թվականի մայիսի 4-ի Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին N 526-Ն որոշման  33-րդ կետի 12-րդ ենթակետի պահանջների, որոշման նախագծի հավելվածում նշված կազմակերպություններին ծանուցվել է համաձայնագիր կնքելու և միակողմանի հաստատված հայտարարության` տուժանքի ձևով ներկայացրած ապահովումները տասնհինգ աշխատանքային օրվա ընթացքում բանկային երաշխիքներով փոխարինելու մասին:
Ընկերությունների կողմից ներկայացված հիմնավոր պատճառաբանություններով՝ կապված բանկերի հետ ունեցած խնդիրների և բանկերի կողմից երաշխիքների տրամադրման նոր կանոնակարգի հետ՝ որոշման նախագծի հավելվածի 1-6-րդ կետերում նշված ընկերությունները սահմանված ժամկետի ուշացումով են ներկայացրել համաձայնագրերը և պահանջվող բանկային երաշխիքները: Սակայն համաձայնագրերը չեն հաստատվել պատվիրատուի կողմից:
Որոշման նախագծի հավելվածի 7-9-րդ կետերում նշված ընկերություններն ունեն նույն խնդիրները և տեղեկացրել են, որ բանկերի հետ կապված գործընթացներն ավարտական փուլում են բացառությամբ <<ԴԷԿՍ>> ՍՊԸ-ի, որն իրականացնում է Աշտարակի Բկ վերակառուցման աշխատանքները և առկա է հիվանդանոցային և դիահերձարանի մասնաշենքերն ազատելու խնդիր, որը հանդիսանում է բժշկական կենտրոնի պարտավորությունը, ինչի պատճառով ընկերությունը չի կարողանում իրականացնել 2023 թվականի բյուջեով նախատեսված գումարի ամբողջ ծավալի աշխատանքներ: 
Հաշվի առնելով այն, որ նշված օբյետների շինարարական աշխատանքները մեկնարկել են նախորդ տարիներին, իսկ մեծ մասն ավարտվելու են 2023 թվականի ընթացքում և պայմանագրերի միակողմանի լուծումը հանգեցնելու է անցանկալի հետևանքների՝ կազմել մնացորդային աշխատանքների նախահաշիվ, պահպանել կատարված աշխատանքները, հայտարարել նոր մրցույթներ, ինչը հանգեցնելու է օբյեկտների ավարտման ժամկետների երկարաձգման, որոշման նախագծով նախատեսվում է ընդառաջ գնալ և սահմանված ժամկետի խախտումով համաձայնագրեր և երաշխիքներ ներկայացրած կազմակերպությունների հետ կնքել համաձայնագրեր, իսկ չներկայացրածների համար սահմանել երաշխիքների ներկայացման նոր ժամկետ:

2. Առաջարկվող կարգավորման բնույթը.
Նախագծով առաջարկվում է` թուլատրել
1) սահմանված ժամկետից դուրս համաձայնագրեր և երաշխիքներ ներկայացրած կազմակերպությունների հետ կնքել համաձայնագրեր,
2) սահմանել երաշխիքների ներկայացման նոր ժամկետ:  
 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
Նախագիծը մշակվել է ՀՀ քաղաքաշինության կոմիտեի կողմից:

4. Ակնկալվող արդյունքը.
Առաջարկվող փոփոխությունների արդյունքում ակնկալվում է ապահովել շինարարական աշխատանքների բնականոն ընթացքը:
5. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և ծախսերում սպասվելիք փոփոխությունների մասին.
Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում:



